
PROPOSTA ALCALDÍA 
ASUNTO: MODIFICACIÓN RPT DO CONCELLO DE CEE CONSECUENCIA DE SENTENZAS 
DECLARANDO PERSOAL LABORAL INDEFINIDO NON FIXO. 
EXPEDIENTE Nº: 2020/C002/000033. 

 
Considerando que por sentenza de 30 de xaneiro de 2020 do Xulgado do Social nº 5 da Coruña, 
estimou a demanda formulada por D. Teodomiro Lamela Rodeiro declarando a súa condición de 
persoal laboral indefinido non fixo do Concello de Cee. Os termos precisos do fallo son os que a seguir 
se reproducen: 

“Que debo ESTIMAR y ESTIMO la demanda interpuesta por D. Teodomiro Lamela 
Rodeiro, contra el Ayuntamiento de Cee, y en consecuencia debo declarar y declaro que D. 
Teodomiro Lamela Rodeiro, ostentan la condición de personal laboral indefinido no fijo de 
la citada entidad Local, Ayuntamiento de Cee, desde el 7 de noviembre de 2.001, y con el 
salario que corresponda”. 

Ao non se ter interposto ningún recurso dentro do prazo previsto ao efecto, a referida sentenza virou 
firme en data 16 de xuño de 2020. 
Por sentenza da Sala do Social do Tribunal Superior de Xustiza de Galicia de data 24 de novembro de 
2017, confirmatoria da ditada polo Xulgado do Social nº 2 da Coruña o día 13 de decembro de 2016 
que estimou parcialmente a demanda formulada por Dona María Concepción Millán Calenti, esta 
traballadora adquiriu a condición de persoal laboral indefinido no fixo do Concello de Cee. Os termos 
precisos do fallo son os que a seguir se reproducen: 

“Que, estimando en parte la demanda interpuesta por MARIA CONCEPCIÓN MILLAN 
CALENTI contra el CONCELLO DE CEE, debo declarar y declaro la relación laboral 
indefinida de la actora con antigüedad desde el día 1-10-04, con la categoría de licenciada, 
realizando funciones de directora y psicóloga del Centro de Información a la Mujer, 
condenando al demandado a estar y pasar por tal declaración, y absolviendo a esta 
entidad de los restantes pedimentos de la demanda”. 

Por sentenza de data 29 de setembro de 2020, o Xulgado do Contencioso-Administrativo nº 4 da 
Coruña estimou o recurso interposto por Dona María Concepción Millán Calenti condenando, na súa 
virtude, o Concello de Cee a realizar unha valoración do posto de traballo ocupado pola demandante a 
fin de fixar con exactitude as funcións a desenvolver e os complementos retributivos correspondentes, 
modificando a tal fin a Relación de Postos de Traballo (RPT). Os termos precisos do fallo son os que a 
seguir se reproducen: 

“Estimo el recurso contencioso administrativo interpuesto por Doña María Concepción 
Millán Calentí (...) y, por ello, se acuerda, que por la Administración demandada debe 
realizarse la oportuna valoración del puesto de trabajo a fin de fijar con exactitud las 
funciones a desarrollar, así como determinar la estructura retributiva con los 
correspondientes complementos, con los demás requisitos legales exigibles”. 

Pola súa parte, o artigo 28 da Lei de Emprego Público de Galicia (LEPG) dispón nas súas tres 
primeiras alíneas que: 

“1. As relacións de postos de traballo serán obxecto das modificacións necesarias para 
axustalas á creación de postos derivados de sentenzas xudiciais firmes que recoñezan 
situacións laborais de carácter indefinido, cando a persoa afectada non poida ser adscrita a 
un posto de traballo vacante. A proposta de modificación da relación de postos de traballo 
deberá efectuarse no prazo máximo de tres meses, contados a partir da data da firmeza da 
sentenza xudicial. 
2. Os postos de traballo creados en aplicación do previsto neste artigo incluiranse nas 
correspondentes relacións de postos de traballo como postos de persoal funcionario ou, 
excepcionalmente, de persoal laboral cando a natureza das súas funcións así o requira, e 

incorporaranse á oferta de emprego público, a non ser que se dispoña a súa amortización. 
3. Unha vez modificada a relación de postos de traballo, a persoa afectada será adscrita ao 
posto de nova creación”. 

En consecuencia, o Concello de Cee está obrigado a modificar a súa RPT a fin de crear os postos de 
traballo ocupados na actualidade por Don Teodomiro Lamela Rodeiro e Dona María Concepción Millán 
Calenti, ao non haber ningunha vacante á que puidesen ser adscritos estes traballadores. 

 
Vista a PROPOSTA DE MODIFICACIÓN DA RELACIÓN DE POSTOS DE TRABALLO DO 
CONCELLO DE CEE, con NRE 202099900001383 de data 21.12.2020, elaborada por D. Carlos 
Aymerich Cano, consecuencia do contrato asinado coa Universidade da Coruña. 

 
Á vista do exposto e en uso das facultades atribuídas pola lexislación vixente, PROPOÑO ao PLENO 
da CORPORACIÓN, a adopción do seguinte ACORDO: 

 
PRIMEIRO. Aprobar inicialmente a modificación da RPT de persoal laboral creando o servizo de 

Igualdade (código 05.03) dentro da Área de Benestar Social e Igualdade (código 05). 
 

SEGUNDO. Crear os seguintes postos de traballo: 
a) Dirección do CIM – Psicólogo/a do CIM, co código 05.03.01, e a natureza, categoría, funcións, 
retribucións e forma de provisión que se indican na ficha anexa. 
b) Responsábel da Casa da Cultura de Ameixenda, co código 06.01.02, e a natureza, categoría, 
funcións, retribucións e forma de provisión que se indican na ficha anexa. 

 
TERCEIRO. Someter a información pública, polo prazo de 20 días hábiles, as modificacións 

inicialmente aprobadas, mediante anuncio que se inserirá no BOP e na sede electrónica do Concello. 
As alegacións que poidan formularse durante o dito prazo serán resolvidas expresamente polo Pleno. 
En caso de non formularse alegacións entenderase automaticamente elevado a definitivo o acordo 
adoptado 
Axúntanse a presente proposta as fichas correspondentes. 
Asinado dixitalmente ao marxe. 
Alcaldesa do Concello de Cee. 
Margarita Lamela Louzán. 

ANEXO I – FICHAS 

 

DENOMINACIÓN DO POSTO 
 

DIRECCIÓN-ASESORAMENTO 
PSICOLÓXICO CIM 

FUNCIÓNS PRINCIPAIS: 
1. Dirección do CIM: as estabelecidas no artigo 11 do Decreto 130/2016, de 15 de 
setembro. 
2. Asesoramento psicolóxico: as estabelecidas no artigo 12 do Decreto 130/2016, de 15 de 
setembro 
3. Calquera outra, propia da súa capacitación profesional, e vinculada co eido competencial 
no que se integra. 

POSTOS 
HOMOXÉNEOS 

1 (S) CÓDIGO 05.03.01 

REQUISITOS: Licenciatura ou grao en Psicoloxía PRAZAS DE PLANTILLA QUE 
PODEN OCUPALO 

LABORAL 

GRUPO/SUBGRUPO L I 

FORMA DE PROVISIÓN CONCURSO 

SOLDO BÁSICO 14.442,72 

PLUS DE CONVENIO 9.092,64 

OBSERVACIÓNS A.L. (a ser provisto por persoal do 
Concello de Cee) 
Adscrita ao posto contratada laboral 
indefinida non fixa (Sentenza da Sala 
do Social do Tribunal Superior de 
Xustiza de Galicia de data 24 de 
novembro de 2017, confirmatoria da 
ditada polo Xulgado do Social nº 2 da 
Coruña o día 13 de decembro de 
2016) 

DENOMINACIÓN DO POSTO 
 

RESPONSÁBEL CASA DA CULTURA 
DE AMEIXENDA 

FUNCIÓNS PRINCIPAIS: 
1. Responsábel das diferentes salas que hai na Casa de Cultura de Ameixenda; Sala de 
Audiovisual, Sala de Xogos, Salón de Actos, Axencia de Lectura. Na Axencia de Lectura de 
Brens; Centro de Teleformación e Axencia de Lectura. 
2. Realización de actividades para a promoción da lectura entre os máis cativos, conta- 
contos, xogos educativos. lecturas compartidas. 
3. Colaboración permanente coa escola unitaria C.E.l.P. da lgrexa en Brens.(Visitas guiadas 
e realízase unha actividade semanal na Axencia de Lectura de Brens durante todo o curso 
escolar). 
4. Programación de actividades, tanto no verán coma no Nadal, con motivo das semanas 
culturais que se levan a cabo na Ameixenda. 
5. Apertura e peche das instalacións da Casa de Cultura de Ameixenda e da Axencia de 
Lectura de Brens. 
6. As demais estabelecidas no artigo 20 da Lei 5/2012, do 15 de xuño, de Bibliotecas de 
Galicia. 
7. Calquera outra, propia da súa capacitación profesional, e vinculada co eido competencial 
no que se integra. 

POSTOS 
HOMOXÉNEOS 

1 (S) CÓDIGO 06.01.02 

REQUISITOS: Graduado en ESO ou equivalente PRAZAS DE PLANTILLA QUE 
PODEN OCUPALO 

LABORAL 

GRUPO/SUBGRUPO L IV 

FORMA DE PROVISIÓN CONCURSO 

SOLDO BÁSICO 9.089,4 

PLUS DE CONVENIO 7.449,12 

PLUS DE DISPOÑIBILIDADE 1.208, 04 

OBSERVACIÓNS A.L. (a ser provisto por persoal do 
Concello de Cee) 
Xornada de 20 horas semanais de 
luns a venres 
Adscrito ao posto contratado laboral 
indefinido non fixo (Sentenza de 30 
de xaneiro de 2020 do Xulgado do 
Social nº 5 da Coruña) 

